
ᒥᓂᑯᓱᐏᐣ  
ᒋᐏᒋᑲᓇᐍᐣᑕᑯᓯᔭᐣ

ᒥᓂᑯᓱᐏᐣ  
ᒋᐏᒋᑢᔭᐣ

ᒥᓂᑯᓱᐏᐣ  ᒋᓇᑐᑕᒪᐣ  
ᐏᓇᑯᓂᑫᐏᐣ  ᒋᑎᐸᐦᐊᒪᑯᔭᐣ

ᑭᒥᓂᑯᐢ  ᑲᔦ  
ᒋᑲᑲᓄᓯᔭᐣ

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᑫᑯᓀᓇᐣ  ᑎᐸᒋᒧᐊᐸᒋᑕᐏᓇᐣ?
ᒪᓀᐣᒋᑫᐏ  ᐅᓇᑯᓂᑫᐘᓯᓇᐦᐃᑲᓀᐦᓯᐠ  ᐊᐦᑌᐘᐣ  ᐃᒪ  
ᑫᐏᒋᑲᓇᐍᓂᒥᑯᐘᐨ  ᐅᐡᑲᑎᓴᐠ  ᑲᒪᓂᑐᑕᐘᑲᓄᐘᐨ  ᐁᑿ  
ᑲᑭᐘᐸᑫᐘᐨ  ᐁᑲ  ᒪᔑ  ᐊᔨᓇᓀᐏᔕᑊ  ᑲᐟᓱᔭᐦᑭᐏᓀᐘᐨ  ᐁᑿ  
ᒋᐏᒋᐍᒋᓭᓂᐠ  ᒋᑎᐸᒋᒧᐘᐨ᙮  ᑎᐸᒋᒧᐊᐸᒋᑕᐏᓇᐣ  ᐏᒋᐍᒋᓭᓂ  
ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  ᒋᐟᐸᒋᒧᐘᐨ  ᐃᒪ  
ᒪᓀᐣᒋᑫᐏ  ᐅᓇᑯᓂᑫᐏᓂᐠ᙮  ᑐᑲᐣ: 

•	ᐅᐡᑲᑎᓴᐠ  ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  ᐊᑿᒋᐠ  
ᑕᑭᐏᒋ  ᑎᐸᒋᒧᐘᐠ  ᒪᓯᓇᑌᓯᒋᑲᓂᓂ  ᒋᐊᐸᑕᓂᓂᐠ  ᐃᒪ  
ᐁᐦᑕ  ᐅᓇᑯᓂᑫᐏᑲᒥᑯᐠ  ᒋᓇᑿᓂᓂᐠ  ᓇᐣᑕ  ᐅᑕᓇᐠ  
ᑲᐃᔑᒪᓯᓇᑌᓭᓂᐠ  ᒋᓂᐸᐏᐘᐨ  ᐁᑲ  ᒋᑕᔑᐘᐸᒪᐘᒋᐣ  
ᑲᒪᒥᔑᒥᒪᑲᓄᓂᐨ᙮  

•	ᐅᐡᑲᑎᓴᐠ  ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  
ᐊᐏᔭᐣ  ᐅᑲᐏᒋᑲᐸᐏᑕᑯᐘᐣ  ᒣᑿᐨ  ᐁᑎᐸᒋᒧᐘᐨ  ᑫᐏᒋ  
ᐊᓴᐯᓂᒧᐘᐨ᙮

ᑯᑕᑭᔭᐣ  ᑲᑕᑿᑭᐣ  ᑫᐏᒋᐏᒋᐦᐃᑯᐘᐨ  ᐅᐡᑲᑎᓴᐠ  
ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  ᒋᑎᐸᒋᒧᐘᐨ   
ᐅᑵᓂᐘᐣ  ᑲᔦ:

•	ᑲᑭᓇ  ᓇᐣᑕ  ᐊᑎᐟ  ᐊᐏᔭᐠ  ᐃᓯᓭ  ᒋᓴᑲᐦᐊᒧᐘᐨ  
ᐅᓇᑯᓂᑫᐏᑲᒥᑯᐠ  ᒣᑿᐨ  ᒥᓯᐍ  ᓇᐣᑕ  ᐸᑭ  
ᑲᐱᒥᐅᓇᑯᓂᑫᓇᓂᐘᐠ  ᐃᒪ  ᑲᐏᒋᑢᐘᐨ  ᐅᐡᑲᑎᓴᐠ  
ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  ᓇᐣᑕ  ᑕᐡ  ᑲᔦ  
ᐅᑕᓇᐠ  ᑲᐃᔑ  ᒪᓯᓇᑌᐦᓭᓂᐠ  ᐅᑎᐸᒋᒧᓂᐘ  ᐁᑲ  ᒋᑕᔑ  
ᐘᐸᒪᑲᓄᐘᐨ᙮  

•	ᑎᐸᒋᒧᓇᐣ  ᐃᑵᓂᐘᐠ  ᐅᒋ  ᐅᐡᑲᑎᓴᐠ  ᑲᒪᓂᑐᑕᐘᑲᓄᐘᐨ  
ᐁᑿ  ᑲᑭᐘᐸᑫᐘᐨ  ᑕᑭᒪᓯᓇᑌᐢᒋᑲᑌ  ᒷᔦ  ᒪᒋ  
ᐅᓇᑯᓂᑫᓇᓂᐘᐠ  ᒋᔭᐸᑕᐠ  ᑕᐡ  ᒪᒋ  ᐅᓇᑯᓂᑫᓇᓂᐘᐠ  ᐁᑲ  
ᒋᑕᔑ  ᓇᓇᐱᑭᑐᐘᐨ  ᐅᑎᐸᒋᒧᓂᐘ:  ᐁᑿ

•		ᐅᓇᑯᓂᑫᐏᓂᐠ  ᐅᑕᔭᒥᑕᒪᑫ  ᑕᑭᑿᔭᑎᓇᑲᓄ  ᒋᑲᑵᒋᒪᒋᐣ  
ᐅᐡᑲᑎᓴᐠ  ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  ᑫᑯᓇᐣ  
ᑭᐡᐱᐣ  ᑲᔭᓇᒣᓂᒪᑲᓄᐨ  ᐊᔭᒥᑕᒼᓯᑵᐣ᙮ 

ᑲᒪᓂᑐᑕᐘᑲᓄᐨ  ᐅᒥᓂᑯᓱᐏᐣ! 
ᑲᓀᑎᔭᐣ  ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᒪᓯᓇᐦᐃᑲᓀᐦᓯᐠ  
ᑭᒪᑕᓄᐦᑭᓭᐸᐣ  ᒣᑿᐨ  ᐘᐱᑿᓂᐏᐱᓱᒼ  23, 2015᙮  ᐅᐍ  
ᐅᓇᑯᓂᑫᐏᐣ  ᒥᓂᑯᓯᐘᐠ  ᑲᑭᓇ  ᑲᒪᓂᑐᑕᐘᑲᓄᐘᐨ,  ᑲᔦ  
ᐅᐡᑲᑎᓯᐏᒪᓂᑐᑕᐘᑲᓇᐠ,  ᒥᓂᑯᓯᐘᐠ  ᒋᑲᓇᐍᐣᑕᑯᓯᐘᐨ  ᐁᑿ  
ᒋᓇᓇᑲᑕᐍᐣᒋᑲᑌᓂᐠ  ᑫᒋᓇᐨ  ᐁᑲ  ᒋᐏᒋᓇᓇᑎᑯᒪᑲᓄᐘᐨ  ᒥᓇ  
ᒋᐏᒋᓇᑯᓇᑲᓄᐘᐨ  ᐃᒪ  ᐅᒋ᙮  ᑲᒪᓂᑐᑕᐘᑲᓄᐘᐨ  ᒪᓀᐣᒋᑫᐏᓂᐠ  
ᒥᓂᑯᓯᐘᐠ  ᑲᔦ  ᒋᓇᑐᑕᒪᐘᐨ  ᑎᐸᒋᒧᐊᐸᒋᑕᐏᓇᐣ  ᐊᐦᐱ  
ᐊᐣᑕᐏ  ᑎᐸᒋᒧᐘᐨ  ᐃᒪ  ᒪᓀᐣᒋᑫᐏ  ᐅᓇᑯᓂᑫᐏᑲᒥᑯᐠ᙮  
ᐅᑵᓂᐘᐣ  ᒥᓂᑯᓱᐏᓇᐣ  ᒥᓇᑲᓄᐘᐠ  ᑲᒪᓂᑐᑕᐘᑲᓄᐘᐨ  
ᒍᒋᑲᓇᐍᐣᑕᑯᓯᐘᐨ᙮  

ᐊᐣᑕᐡ  ᑲᒪᓂᑐᑕᐘᑲᓄᐘᐨ  
ᐁᑿ  ᑲᑭᐘᐸᑫᐘᐨ  ᐁᑲ  ᒪᔑ  
ᐊᔨᓇᓀᐏᔕᑊ  ᑲᑕᐦᓱᔭᐦᑭᐏᓀᐘᐨ  
ᑫᐏᑎᓇᒧᐘᐨ  ᑎᐸᒋᒧᐊᐸᒋᑕᐏᓇᐣ?
ᐅᐡᑲᑎᓴᐠ  ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ  
ᐅᑲᑭᓇᑐᑕᒷᐘᐣ  ᐅᓇᑯᓂᑫᐏᓂᓂᐘᐣ  ᑎᐸᒋᒧᐊᐸᒋᑕᐏᓇᐣ᙮  
ᐅᓇᑯᓂᑫᐏᓂᓂ  ᑕᐡ  ᑕᑿᑵᑎᐍ  ᐅᓇᑯᓂᑫᐏᑲᒥᑯᐠ  ᐅᑵᓂᐘᐣ  
ᑎᐸᒋᒧᐊᐸᒋᑕᐏᓇᐣ  ᒋᑿᔭᑎᓂᑲᑌᓂᑭᐣ  ᒷᔦ  ᓇᐣᑕ  ᒣᑿᐨ  
ᐅᓇᑯᓂᑫᓇᓂᐘᐠ᙮  ᑲᒪᓂᑐᑕᐘᑲᓄᐘᐨ  ᓇᐣᑕ  ᑲᑭᐘᐸᑫᐘᐨ  
ᑫᒋᐍ  ᑕᑭᑲᑵᑎᐍᐘᐠ  ᐅᓇᑯᓂᑫᐏᑲᒥᑯᐠ  ᓇᑕᐍᐣᑕᒧᐘᒋᐣ  
ᑎᐸᒋᒧᐊᐸᒋᑕᐏᓇᐣ᙮ 

ᑭᐡᐱᐣ  ᐅᐡᑲᑎᐢ  ᓇᑐᑕᐠ  ᑎᐸᒋᒧᐊᐸᒋᑕᐏᓇᐣ  ᐁᑲ  ᒥᐡᑯᐨ  
ᒋᐘᐸᒪᒋᐣ  ᑲᒪᒥᔑᒥᒪᑲᓄᓂᐨ,  ᒋᑎᐸᒋᒧᐨ  ᒪᓯᓇᑌᓯᒋᑲᓂᐠ  ᓇᐣᑕ  
ᐊᐏᔭᐣ  ᒋᐏᒋᑲᐸᐏᑕᑯᐨ  ᓇᐣᑕ  ᒪᓯᓇᑭᓯᑲᓇᐣ  ᒋᔭᐸᑕᑭᐣ,  
ᐅᓇᑯᓂᑫᐏᑲᒥᐠ  ᐅᑲᐏᒋᑢᐣ  ᐃᐍᓂ  ᑭᐡᐱᐣ   ᐁᐦᑕ  
ᐃᓀᐣᑕᒧᑵᐣ  ᒋᐘᓇᒋᒋᑫᒪᑲᓂᓂᐠ  ᑲᐏᐣ  ᑕᑭ  ᐃᓯᓭᓯᓄᐣ  ᐃᒪ  
ᑲᐃᔑ  ᐱᒧᒋᑲᑌᐠ  ᐅᓇᑯᓂᑫᐏᐣ,  ᑐᑲᐣ,  ᐅᒋᐸᒥᐡᑲᑯᐨ  ᐊᐦᐊᐍ  
ᑲᒪᒥᔑᒪᑲᓄᐨ  ᐅᒥᓂᑯᐅᐏᓇᐣ  ᑫᐏᐣ  ᑫᐏᒋ  ᑿᔭᐠ  ᐅᓇᑯᓇᑲᓄᐨ᙮  

ᑎᐸᒋᒧᐊᐸᒋᑕᐏᓇᐣ  ᐃᑵᓂᐘᐠ  ᐅᒋ  ᐅᐡᑲᑎᓴᐠ  
ᑲᒪᓂᑐᑕᐘᑲᓄᐘᐨ  ᐁᑿ  ᑲᑭᐘᐸᑫᐘᐨ



ᑭᐡᐱᐣ  ᑲᒪᒥᔑᒪᑲᓄᐨ  ᓂᐸᐏᑕᒪᓯᑵᐣ,  ᐅᓇᑯᓂᑫᐏᑲᒥᐠ  ᑕᓇᑐᑕᒪ  
ᐅᓇᑯᓂᑫᐏᓂᐠ  ᐅᑕᔭᒥᑕᒪᑫᐣ  ᑲᑵᑎᐍᐏᓇᐣ  ᒋᑲᑵᑎᐍᓂᐨ,  
ᑭᐡᐱᐣ  ᐁᐦᑕ  ᐃᓀᐣᑕᒧᐘᑵᐣ  ᑿᔭᐠ  ᐅᓇᑯᓂᑫᐏᐣ  ᐱᒥᓭᑵᐣ  
ᐃᒪ  ᐊᐦᐊᐍ  ᑲᒪᒥᔑᒪᑲᓄᐨ  ᐅᑲᑭᑲᑵᒋᒪᐣ  ᑫᑯᓇᐣ  ᐃᑵᓂᐘᐣ  
ᑲᑭᐘᐸᑫᓂᐨ᙮

ᑭᐡᐱᐣ  ᓇᑐᑕᒪᓂᐘᐠ  ᐊᐏᔭᐠ  ᒋᓴᑲᐦᐊᒧᐘᐨ  ᐅᓇᑯᓂᑫᐏᑲᒥᑯᐠ  
ᓇᐣᑕ  ᐅᐡᑲᑎᐢ  ᑲᑭᐘᐸᑫᐨ  ᒋᑎᐸᒋᒧᐨ  ᐅᑕᓇᐠ  
ᑲᐃᔑᒪᓯᓇᑌᓯᓂᓂᐠ  ᐅᑎᐸᒋᒧᐏᐣ  ᐁᑲ  ᐊᐏᔭᐣ  ᒋᐘᐸᒥᑯᐨ,  
ᐅᓇᑯᓂᑫᐏᑲᒥᐠ  ᐃᐍᓂ  ᐅᑲᓇᓇᑲᑕᐍᐣᑕᓇᐘ  ᐃᑵᓂᐘᐣ  ᐅᒋ  
ᑲᒪᓂᑐᑕᐘᑲᓄᓂᐨ  ᐁᑲ  ᒪᔑ  ᐊᔨᓇᓀᐏᔕᑊ  ᑲᐟᓱᔭᐦᑭᐏᓀᓂᐨ᙮  
ᐅᓇᑯᓂᑫᐏᐣᑲᒥᐠ  ᑲᔦ  ᐅᑲᓇᓇᑲᑕᐍᐣᑕᓇᐘ  ᑯᑕᑭᔭᐣ  
ᑫᑯᓇᐣ  ᑐᑲᐣ  ᒋᐏᑕᒧᐘᐨ  ᒪᓂᑐᑕᐏᐍᐏᓇᐣ,  ᑭᐡᐱᐣ  ᓇᐣᑕ  
ᑲᔦ  ᓇᑕᐍᐣᑕᑿᐠ  ᐃᐍ  ᐅᐘᐸᑫ  ᑲᓇᐍᐣᑕᑯᓱᐏᐣ  ᐁᑲ  
ᒋᓇᐣᑎᑯᒪᑲᓄᐨ  ᓇᐣᑕ  ᒍᒋᓇᑯᓇᑲᓄᐨ  ᐃᐍᓂ  ᐅᒋ,  ᐁᑿ  ᑭᐡᐱᐣ  
ᐅᐘᐸᑫ  ᑫᑭᑎᐸᒋᒧᐨ  ᐁᑲ  ᓇᑐᑕᒪᓂᐘᐠ  ᐃᐍ᙮ 

ᑕᑭᐃᑭᑐ  ᓇ  ᑲᒪᒥᔑᒪᑲᓄᐨ  ᐁᑲ  
ᒋᐊᐸᑕᑭᐣ  ᐅᑵᓂᐘᐣ? 
ᒪᓀᐣᒋᑫᐏ  ᐅᓇᑯᓂᑫᐘᓯᓇᐦᐃᑲᓀᐦᓯᐠ  ᑿᔭᑎᓂᑫᐏᓇᐣ  ᐊᔭᐘᐣ  
ᒋᐏᒋᑲᓇᐍᐣᑕᑯᓯᐘᐨ  ᐅᐡᑲᑎᓴᐠ  ᑲᒪᓂᑐᑕᐘᑲᓄᐘᐨ  ᐁᑿ  
ᑲᑭᐘᐸᑫᐘᐨ  ᒋᐏᒋᐍᒋᓭᓂᐠ  ᒋᑎᐸᒋᒧᐘᐨ  ᑲᔦ  ᑕᐡ  
ᒍᒋᒥᑵᐣᒋᑲᑌᓂᐠ  ᐅᒥᓂᑯᓱᐏᓇᐣ  ᐊᐦᐊᐍ  ᑲᒪᒥᔑᒪᑲᓄᐨ  ᑿᔭᐠ  
ᒋᐏᓇᑯᓇᑲᓄᐨ᙮  

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᐊᐣᑎ  ᑭᔭᐱᐨ  ᐏᑕᒪᑫᐏᓇᐣ  ᑕᑿᑭᐣ?
ᑭᐡᐱᐣ ᑭᐣ  ᓇᐣᑕ  ᐊᐏᔭ ᐁᑭᑫᓂᒪᐨ  ᐁᑭᒪᓂᑐᑕᐘᑲᓄᐨ,  ᐏᒋᐦᐃᐍᐏᐣ  ᑕᑿᐣ᙮  ᒥᓯᐍ  ᑲᓇᑕ  ᑲᐃᔑ  ᐸᐱᑭᓯᐊᐦᑭᐘᐠ  ᐅᑿᔭᑎᓇᓇᐘ  
ᑲᒪᓂᑐᑕᐘᑲᓄᓂᐨ  ᐏᒋᐦᐃᐍᐏᓇᐣ᙮  ᑭᑲᐏᒋᐦᐃᑯᐘ  ᑭᐡᐱᐣ  ᓇᑕᐍᐣᑕᒪᐣ  ᐏᑕᒪᑫᐏᓇᐣ  ᓇᐣᑕ  ᑫᑯᐣ  ᐏᒋᐦᐃᐍᐏᐣ᙮  ᑲᒪᓂᑐᑕᐘᑲᓄᐘᐨ  
ᐏᒋᐦᐃᐍᐏᓇᐣ  ᐊᐣᑎ  ᐁᔭᑭᐣ  ᒪᓯᓇᐦᐃᑲᑌᐘᐣ  ᐏᒥᑲᒪᐣ  ᐊᐣᑎ ᒪᐘᐨ  ᐁᔑᐯᔑᓇᑿᓂᑵᐣ  ᑫᐃᔑᒥᑲᒥᐊᐣ:

http://www.justice.gc.ca/eng/cj-jp/victims-victimes/vsd-rsv/index.html

